
 

                   SULTAN  2-Cİ FATİH MEHMET   

 

Sultan Mehmet və ya 2-ci Mehmet Osmanlı imperiyasının 7-ci padşahı 

olmuşdur. 30 mart 1432-ci ildə Ədirnədə dünyaya gəlmişdir. 1453-cü 

ildə, 21 yaşında İstanbul (əvvəlki adı Konstantinopol) şəhərini fəth 

edərək 1000 əsrlik Bizans imperatorluğunun varlığına son qoymuşdur. 

Bir çox tarixçi tərəfindən bu hadisə Orta əsrlər dövrünün sonu Yeni 

dövrün başlanğıcı kimi qəbul edilir. Böyük sərkərdə uşaqlığından çox 

yüksək dünyəvi, dini və hərbi təhsil görmüş və öz ana dili olan türkcədən 

başqa 8 dildə (ərəb, fars, ivrit, italyan, yunan, latın, serb və keldani) 

danışırdı. Fateh Sultan Mehmet elmə və incəsənətə böyük maraq 

göstərər, sarayında alimləri və incəsənət adamlarını dair himayə edərdi. 

Fateh Sultan Mehmet Maltəpə yaxınlığındakı ordugahında 3 may 1481-

ci ildə vəfat etdi. Ölüm səbəbi olaraq nikris xəstəliyi göstərilsə də, 

zəhərlənərək öldüyü də bəzi mənbələrdə göstərilir. Öz adına inşa 

etdirdiyi məsciddəki türbəsinə dəfn edilmişdirSultan Mehmet uşaq vaxtı 

olduqca nadinc və ipə-sapa yatmayan bir xarakterə sahibdi. Dərs vaxtı 

etdiyi dəcəlliklə daim müəllimi Ağşəmsəddini hövsələdən çıxarırdı. Müəllimi 

ona əsəbləşən zaman isə “mən padşahın oğluyam, mənə heç nə edə 

bilməzsən” deyə hədələyirdi. Müəllimi utandığından şahzadə Mehmetin 

atası Sultan Murada heç nə deyə bilmirdi. Ancaq günlər keçdikcə şahzadə 

Mehmetin hərəkətləri artıq dözülməz hal almışdı. Bir gün müəllim bu barədə 

Sultan Murada bildirdikdə padşah onun qulağına nə isə pıçıldadı. Eşitdiyi 

sözlərdən heyrətə gələn müəllim “mən bunu edə bilmərəm” dedisə də, 

Sultan Murad “mən sənə əmr edirəm” söylədi. 

Növbəti gün dərs zamanı şahzadə Mehmet yenə də dəcəllik edib müəllimi hədələyən zaman 

qəfil qapı açıldı və Sultan Murad içəri daxil oldu. Müəllim Ağşəmsəddin ayağa durub padşahın 

üstünə qışdıraraq “bu nə tərbiyəsizlikdir, qapını döymədən içəri girirsən?!” dedi və Sultana 

şillə vurdu. Sultan Murad yazıq halda üzr istədi və otaqdan çıxdı. Daha sonra qapını döyüb, 

icazə istəyərək yenə də içəri girdi. Şahzadə Mehmetin heyrətdən gözləri kəlləsinə çıxmışdı. 

Çox güvəndiyi atası Sultan Murad müəlliminin qarşısında aciz durmuşdu. Həmin hadisədən 

sonra balaca şahzadə bir daha dəcəllik etməyə cürət etmədi və dərslərini yaxşı oxumağa 

başladı. Beləcə, Sultan Muradın oğlunun təhsili və tərbiyəsi üçün qurduğu plan işə yaradı.   



Əvvəlcə İstanbul mənim ürəyimi fəth etdi, sonra mən 
onu”, Sultan Mehmet Fateh 

Şərqi Roma İmperiyasının paytaxtı Konstantinopol 1453-cü ilin 29 may tarixində Osmanlı sultanı II 

Mehmet tərəfindən fəth edildi. Bu fəth Osmanlı dövlətini imperiyaya çevirdi. Eyni zamanda, Bizans 

imperiyası tarix səhnəsindən silindi. 

 

Konstantinopol əvvəllər də dəfələrlə mühasirəyə alınmışdı. VII-

VIII əsrlərdə Əməvilər və Abbasilər tərəfindən şəhər mühasirəyə alındı, lakin bu 

mühasirələr uğursuz oldu. Osmanlılar da şəhəri daha əvvəllər mühasirəyə almışdı. 

Osmanlılar Mateos Kantakuzinosu Bizans İmperiyasının taxtına keçirmələrinə qarşılıq 

olaraq Çimpə qalasını almışdılar və Rumelidə ilk dəfə torpaq ələ keçirmişdilər. 

Rumeliyə keçdikdən sonra sərhədlərini genişləndirən Osmanlı ilk dəfə 1395-ci ildə I 

Bəyazidin komandanlığı altında Konstantinopolu mühasirəyə aldı. Bəzi 

mənbələrdə 1391-ci ildə baş verən fərqli bir mühasirədən də bəhs edilir. I 

Bəyazidin mühasirəsində mancanaqlardan istifadə edilmişdi. Mühasirə 

vaxtında Macarıstan krallığı indiki Bolqarıstan ərazisinə hücum etdi və mühasirə başa 

çatdı. Növbəti il mühasirə yenidən başladı və bu dəfə dəniz bağının qarşısını kəsmək 

üçün Anadolu Hasarı inşa edildi.Bizans İmperatorunun sülh təklifindən sonra mühasirə 

başa çatdı Ankara döyüşündən sonra Osmanlı Fetrət dövrünü yaşadı. Bu 

dövrdə Konstantinopol I Bəyazidin oğlu olan Musa Çələbi tərəfindən 1412-ci ildə 

yenidən mühasirəyə alındı. Musa Çələbi qarışıqlığa Bizansın səbəb olduğuna və bəzi 

şahzadələrin Bizans tərəfindən dəstəkləndiyinə inanırdı. Buna baxmayaraq rəqib 

şahzadələrdən olan Məhəmməd Çələbinin hərəkətə keçməsi ilə bu mühasirə də 

dayandırıldı. Dördüncü mühasirə II Muradın dövründə oldu. II Murad Bizansa elçilər 

göndərərək Mustafa Çələbinin dəstəklənməməsini tələb etdi, ancaq bu tələbi müsbət 

nəticələnmədi. Üsyan ilə mübarizə aparan II Murad Mustafa Çələbini dəstəklədiyinə 

https://az.m.wikipedia.org/wiki/%C6%8Fm%C9%99vil%C9%99r


inandığı Bizans İmperiyası üzərinə irəlilədi və mühasirə başladı. Bizans İmperatoru VII 

İohanın Qara dəniz sahilindəki bəzi torpaqları və xərac verməyi qəbul etməsindən 

sonra bu mühasirə də başa çatdı. II Mehmed taxta çıxdığı vaxt  Osmanlı 

İmperiyasının torpaqları ilə əhatələnmiş vəziyyətdə idi. Min il bundan əvvəl Şərqi 

Konstantinopol Roma imperiyasının ərazisini, paytaxtını və əhalisini miras alan Bizans 

XV əsrdə dərin tənəzzülə uğramışdı. Bundan başqa, demək olar ki, o, çətinliklər içində 

idi. Demək olar ki, bütün mülkiyyətlərini itirdikdən sonra, o çox kiçik bir dövlət 

olmuşdu, onun hakimiyyəti paytaxtına yayılırdı — Konstantinopol şəhəri, onun 

ətrafları, Kiçik Asiya sahillərində bir neçə yunan adaları, Bolqarıstanın sahilində bir 

neçə şəhər, eləcə Peloponnes yarımadası. Bu dövləti yalnız nominal olaraq imperiya 

hesab etmək olardı, də çünki hətta qurumun nəzarət altında qalan hissəsinin 

hökmdarları da faktiki olaraq mərkəzi hakimiyyətdən asılı deyildilər. Buna görə də, XV 

əsrin ortalarında Bizans yalnız şərti bir imperiya hesab edilə bilər: şəhərin süqutu 

zamanı imperator hakimiyyəti yalnız Konstantinopolun qala divarları ilə məhdudlaşırdı 

və onun da əhalisi 50 min nəfərdən çox deyildi. Bizans İmperiyası 1000 ildən artıq 

mövcud idi, lakin onun paytaxtı, Konstantinopol yalnız bir dəfə, 1204 il dördüncü Xaç 

yürüşü zamanı işğal edilmişdi. Bizanslılar 1261-ci ildə paytaxtı azad edə bildilər. 

İmperiya, şəhərin özü kimi, XV əsrin birinci yarısına qədər türklərin mühasirəsində 

çətinliklə yaşayırdı. Tərəqqi dövründə 1 milyona qədər insanın yaşadığı Bizansın 

paytaxtında XV əsrin ortalarında 50 min əhali çətinliklə olardı. Amma imperatorluq 

hələ də paytaxtın və simvolun — Konstantinopolun mövcudluğu sayəsində 

saxlanılırdı. Bizans pravoslav, Şərqi xristian dininin vətəni və dayağı kimi böyük nüfuza 

malikdir. 

XV əsrin ortalarında Bizans İmperiyası hər tərəfdən öz əsas rəqibi, müsəlman dövləti 

olan Osmanlı türklərinin əraziləri ilə əhatə olunmuşdu. Konstantinopol indi demək 

olar ki, Osmanlı dövlətinin ortasında, onun Avropa və Asiya əraziləri arasında qalmışdı. 

Bu səbəbdən türklər üçün Konstantinopolun istilası praktiki olaraq, müsəlmanlara 

qarşı növbəti xaç yürüşü zamanı ondan xristian platsdarmı kimi istifadəsinin qarşısını 

almaq üçün dövlət əhəmiyyətli zərurətə çevrilmişdi. 

Dördüncü Səlib yürüşündə zəncirdən istifadə edən Bizans İmperiyası bu mühasirədə 

də Qızıl buynuz limanının girişini zəncirlə bağladı. Döymə dəmirdən istehsal olunan 

zəncir fərqli formadakı halqalardan ibarətdi Daha əvvəllər də fərqli dövlətlərin 

hücumlarına məruz qalan Bizans zəncirlə bağlı keçmişdəki əskikləri aradan 

qaldırmışdı. 1204-cü ildə Səlibçilərin hücumu zamanı zəncirin Qalatada bağlı olduğu 

qüllə ələ keçirilmiş və zəncir zərərsizləşdirilmişdir. Bu səbəbdən də Bizans qülləni 

gücləndirdi və ətrafını qala divarları ilə əhatələndirdi Mühasirəyə hazırlaşmaq üçün 

Bizans donanması gücləndirildi. 1453-cü ilin fevral ayında limandakı gəmilərdən 

burada qalması istənildi. Buna baxmayaraq çoxu şəhərdən qaçdı. Bartolemey Soliqo 

tərəfindən hazırlanan zəncir 2 aprel 1453-cü ildə Kasteliyon və Euqenios qüllələri 

arasında çəkilərək limanı bağladı və zəncirin arxasında qalan Bizans donanması keşik 

çəkməyə başladı. Zəncirin bütün halqaları eyni deyildi və qalınlıqları 1,9-6,2 sm 

arasında dəyişirdi.  

https://az.m.wikipedia.org/w/index.php?title=Peloponnes_yar%C4%B1madas%C4%B1&action=edit&redlink=1


1444-cü ildə taxtından imtina edən II Murad öz istəyi ilə hakimiyyəti oğlu Mehmedə 

verdi. II Mehmed 12 yaşında idi və dövrün sədrəzəmi Çandarlı Xəlil Paşa bu qərarı 

düzgün hesab etməmişdi. Bu hakimiyyət dəyişikliyindən sonra yeni bir Səlibçi ordusu 

toplandı və Osmanlı üzərinə hücuma keçdi. II Mehmedin dəvəti və Çandarlı Xəlil 

Paşanın da səyi nəticəsində II Murad ordunun başına keçərək Varna 

döyüşündə Səlibçiləri məğlub etdi. Bu döyüşdən sonra II Murad yenidən taxta çıxdı və 

Vəliəhd Mehmed Manisaya göndərildi. 1445-ci ilin noyabr ayında II Murad 

hakimiyyəti yenidən oğlu Mehmedə verdi. II Mehmedin ikinci 

hökmdarlığında Ədirnədə qarət və yanğın hadisələri baş verdi. Çandarlı Xəlil Paşa və 

digər dövlət xadimlərinin səyləri nəticəsində II Mehmed yenidən taxtdan endirildi. 

Cozef fon Hammerə görə II Mehmedə yenidən taxtdan uzaqlaşmaq təklifi 

edilmədi. Çandarlı Xəlil Paşa ona birlikdə ova getməyi təklif etdi və II Mehmed taxtdan 

endirildiyini ovdan qayıtdıqdan sonra öyrəndi. 1444-1446-cı illərdə müvəqqəti olaraq 

hakimiyyətdə qalan II Mehmed 1451-ci ildə II Muradın ölümündən sonra sonuncu 

dəfə taxta çıxdı. Çandarlı Xəlil Paşa tərəfindən sürgün edilən Zağanos Paşa II 

Mehmedin müdaxiləsi nəticəsində Ədirnəyə geri döndü. Çandarlı Xəlil Paşa ilə 

Zağanos Paşa arasındakı anlaşmazlıq mühasirə müddətində də davam edəcək, 

Çandarlı Xəlil Paşa mühasirənin dayandırılmasını, Zağanos Paşa isə əksinə olaraq 

mühasirənin davam etdirilməsi düşüncəsini müdafiə edəcəkdi. Taxtdan endirilməsinə 

səbəb olduğu və mühasirə düşüncəsini dəstəkləmədiyi üçün Mehmedin Çandarlı Xəlil 

Paşanın düşmən gözündə gördüyü qeyd olunmuşdur.  

Kanstantinopolun dənizlə olan bağını tamamilə kəsmək və mühasirə vaxtı şəhərə 

dənizdən kömək gəlməsinin qarşısını almaq üçün II Mehmedin göstərişi ilə Rumeli 

Hasarının tikintisinə başlanıldı. Rumeli Hasarı I Bəyazid tərəfindən tikilən Anadolu 

Hasarının qarşısında idi. Tikinti 1452-ci ilin aprel ayında başlamışdı. Rumeli Hasarının 

tikintisində 5-6 min işçinin işlədiyi qeyd olunmuşdur. II Mehmed tikintinin gedişi ilə 

şəxsən maraqlanırdı.Avqustunda tikinti başa çatdı. Rumeli Hasarının 13 bürcü vardı və 

üç böyük bürcün üstü qurğuşun baca ilə örtülmüşdü. 400 əsgərlə birlikdə qalanın 

müdafiəsi Firuz Ağaya tapşırıldı. Tikintinin başa çatması və boğazda gediş-gəlişin 

dayanması Bizans tərəfini narahat edirdi. Tikinti getdiyi müddət ərzində Bizans 



tərəfindən tikintinin dayandırılması üçün göndərilən 2 elçi II Mehmedin göstərişi ilə 

edam edildi. 1452-ci ilin noyabr ayında 2 Venesiya gəmisi boğazdan keçməyə cəhd 

göstərdi. İki qaladan da atəş açıldı və Antoniyo Rizzo adlı kapitanın gəmisi batırıldı. 

Ələ keçirilən Rizzo Ədirnəyə  aparıldı və payaya keçirdildi. Kapitanın bağışlanması 

üçün Konstantinopoldan ayrılan Venesiya elçisi onun edam edildiyini gördükdən 

sonra geri döndü və Osmanlıların Venesiyaya müharibə elan etdiyi qəbul edildi. 

Mühasirəyə hazırlıq müddətində dövrünə görə böyük topların hazırlanmasına 

başlandı. Bizans zindanlarından qaçırılan Urban adlı mühəndis tərəfindən 

hazırlanan Şahi topu bunlardan biri idi. Bu topun bir mərmisi təqribən 550 kiloqram 

idi. Topun uzunluğu 8, ətrafı isə 2,5 metrdi. Bu topun Konstintonoplun mühasirəsinə 

aparılmasını Rumeli Bəylərbəyi Dayı Qaraca Paşa öhdəsinə götürdü.Osmanlı 

ordusunun sayı ilə bağlı müxtəlif düşüncələr vardır. Hammerə görə 250000, Barboya 

börə 160000, Sfrantzes və Dukasa görə 200000 əsgər vardı. Mühasirəyə dənizdən 

dəstək vermək üçün Osmanlı donanması da hazırlanmışdı. Baltaoğlu Süleyman 

Paşanın komandanlığındakı donanmadakı gəmilərin sayı haqqında da fərqli 

düşüncələr vardır. Dukasa görə bu rəqəm 300, Yergiyos Fransisə görə isə 160 idi.  

Xristianların şəhərdə qala biləcəyi bildirildi. İslam hüququnə görə mühakimə 

olunmadılar, ibadətlərini sərbəst şəkildə davam etdirdilər, ancaq ata minmələri, silah 

daşımaları və əsgərlik onlara qadağan olundu. Skholariyus adlı rahib II Gennadiyadı ilə 

patriarx seçildi və II Mehmeddən bir sıra imtiyazlar aldı. Patriarx provoslavlar üçün 

xüsusi məhkəmələr qura biləcəkdi. 1461-ci ildə II Mehmed tərəfindən erməni 

patriarxlığı quruldu və I Hovagin patriarx olaraq seçildi. Ortodoksların patriarxı kimi bu 

patriaxlıq da bir sıra imtiyazlar aldı. Süryani, Həbəş və Qipti kilsələri bu patriarxlığa 

tabe etdirildi. Yəhudilərə də haqlar verildi. Osmanlı himayəsindəki ilk baş ravi Moş 

Kapsari oldu.  

II Mehmedin müdaxiləsi nəticəsində Aya Sofyaya zərər vurulmadı. Daha sonra Aya 

Sofyanın məscidə çevrilməsi məsələsində mozaikaların sökülməsi lazım oldu. Buna 

baxmayaraq II Mehmedin əmri ilə mozaikalar sökülmədi və kirəclə örtüldü. 1847-



1849-ci illərdə təmir zamanı mozaikaların qorunduğu göründü. Zəng qüllələri 

dağıdılmadı və müvəqqəti olaraq taxta minarələr tikildi. Hal-hazırki minarələr II 

Səlimin vaxtında tikilmişdir. Aya Sofya ilə birgə çoxlu kilsə və monastr məscid və 

mədrəsəyə çevrildi.] Mədrəsələrdə dərs demələri və elmi işlərlə məşğul olmaları 

üçün Səmərqənd, Bağdad, Qahirə, Dəməşq və Buxara kimi şəhərlərdən alimlər dəvət 

olundu. Daha sonra tamamlanan Sahn-ı Seman Mədrəsəsinə gəlir gətirməsi üçün bəzi 

binalar və ərazilər verildi.  

Şəhərdə Osmanlı hakimiyyətinin başlanması ilə birlikdə demoqrafik vəziyyətdə də 

ciddi dəyişikliklər oldu. Şəhər ələ keçiriləndə burada 30-40 min insanın yaşadığı 

güman olunur. Əsasən sənətkarlar olmaqla bir çox insanın şəhərə köçürülməsi əmr 

olundu. Könüllü gələnlərin istədikləri mülkə sahib olacaqları bildirildikdən sonra çoxlu 

insan şəhərə köçdü. Şəhərin ətrafındakı ərazilərdə kənd təsərrüfatı ilə məşğul olmaları 

üçün Avropada əsir alınan insanlar gətirildi. Bundan başqa üsyan təhlükəsi olduğu 

üçün Konya, Karaman və Aksaray bölgəsindən də şəhərə məcburi köçürmələr oldu.  

